
2021-ci il üçün Novruz, Ramazan və 
 Qurban bayramları günlərinin müəyyən 
edilməsi haqqında

Azərbaycan Respublikası Əmək 
Məcəlləsinin 105-ci maddəsinin 4-cü hissəsinə 
və “Azərbaycan Respublikasının Əmək 
Məcəlləsinə dəyişiklik edilməsi barədə” 
Azərbaycan Respublikasının 2006-cı il 8 dekabr 
tarixli 194-IIIQD nömrəli Qanununun tətbiq 
edilməsi haqqında” Azərbaycan Respublikası 
Prezidentinin 2006-cı il 18 dekabr tarixli 489 
nömrəli Fərmanının 2-ci hissəsinə əsasən 
Azərbaycan Respublikasının Nazirlər Kabineti 

qərara alır:
1. 2021-ci il martın 20, 21, 22, 23, 24-ü 

Novruz bayramı, mayın 13, 14-ü Ramazan 
bayramı, iyulun 20, 21-i Qurban bayramı günləri 
müəyyən edilsin.

2. Azərbaycan Respublikası Əmək 
Məcəlləsinin 105-ci maddəsinin 2-ci hissəsinə 
əsasən bu Qərarın 1-ci hissəsində nəzərdə 
tutulan günlər iş günü hesab edilmir.

Əli ƏSƏDOV 
 Azərbaycan Respublikasının  

Baş naziri

Heydər Əliyev Mərkəzi, “Alov qüllələri” və  
Bakı Olimpiya Stadionu şəhidlərin əziz 

xatirəsinə Azərbaycan bayrağı ilə işıqlandırılıb

Bu münasibətlə Heydər Əliyev Mərkəzi, 
“Alov qüllələri” və Bakı Olimpiya Stadionu 
Azərbaycan bayrağı ilə işıqlandırılıb.

Xatırladaq ki, Ermənistanın hərbi təcavüzü 

və ardıcıl təxribatlarına cavab olaraq 2020-ci 
il sentyabrın 27-də Azərbaycan Ermənistanın 
30 ilə yaxın davam edən işğalçılıq siyasətinə 
son qoymaq və torpaqlarımızı düşmən 
tapdağından azad etmək uğrunda Vətən 
müharibəsinə başlayıb. 44 gün davam edən 
hərbi əməliyyatlar nəticəsində Azərbaycan 
xalqı tarixi Qələbə qazanıb və ölkəmizin ərazi 
bütövlüyü bərpa olunub. Vətən müharibəsində 
Silahlı Qüvvələrimizin 2783 hərbi qulluqçusu 
həlak olub.

İqtidarın siyasi dialoq təşəbbüslərinin 
praktiki nəticələri göz qabağındadır

AZƏRTAC xəbər verir ki, Prezi-
dent Administrasiyasının Siyasi par-
tiyalar və qanunvericilik hakimiyyəti 
ilə əlaqələr şöbəsinin müdiri Ədalət 
Vəliyevin davamlı şəkildə parti-
ya rəhbərləri və ictimai fəallar ilə 
görüşləri təşkil olunur. Növbəti belə 
görüşlər ayrı-ayrılıqda videokonf-
rans formatında dekabrın 4-də Milli 
Məclisin deputatları - Azərbaycan De-
mokratik Maarifçilik Partiyasının sədri 
Elşən Musayev, Vəhdət Partiyasının 
sədri Tahir Kərimli, həmçinin Böyük 
Azərbaycan Partiyasının sədri Elşad 
Musayev və Azərbaycan Sosial Rifah 
Partiyasının sədri Əsli Kazımova ilə 
keçirilib. 

Görüşlərdə Vətən müharibəsində 
əldə olunmuş böyük Qələbə, Ordu-
muzun şücaəti, müharibədə iştirak 
etmiş və yaralanmış hərbçilərə dövlət 
qayğısı, işğaldan azad olunmuş 
ərazilərdə əhalinin məskunlaşması, 
siyasi həmrəylik istiqamətində 
əldə olunmuş uğurların qorunma-
sında partiyaların rolu, islahat-
ların şaxələndirilməsi, siyasətdə 
qadın amili və gender məsələləri 
ilə bağlı mövzular, həmçinin CO-
VID-19 pandemiyası ilə mübarizədə 
vətəndaşların fəallığı, VI çağırış Milli 
Məclisin fəaliyyəti və ölkənin siyasi 
gündəmində olan bir sıra digər önəmli 
mövzular da müzakirə edilib. 

Müasir milli tariximizin şanlı 
səhifələrindən olan Vətən müharibəsi 
ətrafında fikir mübadiləsi aparılaraq 
bildirilib ki, qazanılan bu möhtəşəm 
Qələbə Müzəffər Ali Baş Komandan 
İlham Əliyevin, rəşadətli Azərbaycan 
Ordusunun və daim öz Prezidentinin 
ətrafında bir yumruq kimi birləşən 
böyük Azərbaycan xalqının zəfəridir. 

Cəmi 44 gün ərzində aparılmış 
döyüşlər nəticəsində ölkəmiz malik 
olduğu hərbi qüdrətini və iqtisadi 
gücünü bütün dünyaya aşkar şəkildə 
nümayiş etdirdi.

Vətən müharibəsindən sonra 
ölkəmizə qarşı aparılacaq sərt infor-
masiya təzyiqləri ilə mübarizədə qalib 
gəlmək üçün bu gün Azərbaycanda 
yaşanan milli və siyasi həmrəyliyinin 
qorunması olduqca vacibdir. Bu 
baxımdan siyasi partiyalar arasın-
da sağlam münasibətlərin davam 
etdirilməsi strateji vəzifədir. 

Administrasiyanın rəsmisi mövzu-
nu inkişaf etdirərək, siyasi partiyaların 
rəhbərləri ilə təşkil olunan görüşlər 
zamanı Azərbaycan Respublikasının 
Prezidenti İlham Əliyevin 1 dekabr 
tarixli qələbə nitqinə müraciət edərək 
sözügedən çıxışdan sitat gətirib: 
“Bizim ölkəmiz üçün yeni dövr baş-
layır. Yeni quruculuq dövrü, inkişaf 
dövrü, azad edilmiş ərazilərimizin 
bərpası dövrü. Mən tam əminəm 
ki, Azərbaycan xalqı bu dövrdə də 
birlik, həmrəylik göstərəcək, güclü 
iradə göstərəcək. Azərbaycan xalqı 
yenə də birləşərək dağıdılmış bu 
şəhərləri, kəndləri bərpa etmək üçün 
əlindən gələni edəcəkdir. Biz bundan 
sonra böyük və qürurlu xalq kimi 
yaşayacağıq. Beynəlxalq müstəvidə 
öz sözümüzü demişik, bölgədə öz 
sözümüzü demişik. İstədiyimizə nail 
olmuşuq və əminəm ki, bundan sonra 
bizim xalqımızı təhlükəsiz və xoşbəxt 
həyat gözləyir”. Prezident İlham 
Əliyevin bu sözləri cəmiyyətimizin 
bütün potensialının səfərbər olunması 
kimi vacib vəzifəni qarşımıza qoydu-
ğunu vurğulayan Ə.Vəliyev deyib ki, 
Azərbaycanın hər bir vətəndaşı bu 

amallara xidmət etməlidir. 
Görüşlər əsnasında Vətən 

müharibəsində şəhidlərin qanı 
hesabına əldə olunmuş qələbənin 
əhəmiyyətini bəzi qüvvələrin ucuz-
laşdırma cəhdləri sərt tənqid olunub, 
belə hallar yalnız öz doğma xalqı-
na və Vətəninə qarşı xainlik kimi 
qiymətləndirilib. Ə.Vəliyev vurğulayıb 
ki, düşmənin mülki əhalini atəşə 
tutmasını da unutmaq olmaz və bu 
cür faktları beynəlxalq ictimaiyyətin 
diqqətinə çatdırmaq prinsipial 
vəzifədir. 

Ölkənin siyasi fəalları ilə təşkil 
olunan görüşlər çərçivəsində başla-
mış islahatların gözlənilən növbəti 
mərhələləri də müzakirə olunub. İsla-
hatların səmərəliliyi naminə vətəndaş 
cəmiyyəti institutlarından fəallıq tələb 
olunduğunu bildirən Ə.Vəliyev vurğu-
layıb ki, əlverişli mühitin yaradılması 
üçün Milli Məclis tərəfindən yaxın 
gələcəkdə mütləq mütərəqqi qanunlar 
işlənilib qəbul olunacaqdır. 

Bütün bəşəriyyəti narahat edən 
COVID-19 pandemiyası və müşahidə 
olunan meyillər də görüşlər zamanı 
müzakirə edilib. Ölkəmizdə Prezident 
İlham Əliyevin rəhbərliyi ilə qəbul edil-
miş qərarlar nəticəsində koronavirusa 
yoluxma sayı mümkün qədər minimal 
səviyyədə saxlanılıb. COVID-19-a 
qarşı vaksinlərin hökumət tərəfindən 
Azərbaycana gətirilməsi və əhalinin 
peyvənləşdirilməsi məsələləri də 
müzakirə olunub.

Görüşlərdə siyasi partiyaların 

fəallığının artırılması məsələləri 
də xüsusi olaraq müzakirə edilib. 
“Ölkəmizdə mövcud olan siyasi par-
tiyaların sayı Azərbaycanda yaşanan 
siyasi plüralizmdən bilavasitə xəbər 
verir”, – deyən Ə.Vəliyev vurğula-
yıb ki, Azərbaycanda demokratik 
münasibətlərin inkişafı naminə par-
tiyalara hökumət tərəfindən ayrılan 
diqqət daha da artacaqdır.

Müzakirələr zamanı Elşad 
Musayev, Elşən Musayev, Ta-
hir Kərimli və Əsli Kazımova 
Azərbaycan Respublikasının 
Prezidenti İlham Əliyevin “Zəfər 
Günü”, “Anım Günü”, həmçinin 
Vətən müharibəsində Qələbə ilə 
bağlı müvafiq orden və medalla-
rın təsis olunması, habelə Bakı 
şəhərində Vətən müharibəsi memo-
rial kompleksi və Zəfər muzeyinin 
yaradılması ilə bağlı sərəncamlarını 
yüksək qiymətləndirib, bu cür ali 
təşəbbüslərin böyük Qələbəni 
əbədiləşdirməyə xidmət edəcəyini 
vurğulayıblar. Noyabrın 10-nun 
Türkiyədə Mustafa Kamal Atatürkün 
anım günü olduğunu nəzərə alaraq, 
Azərbaycan Respublikasında Zəfər 
Gününün tarixinin dəyişdirilməsi də 
partiya sədrləri tərəfindən alqışlanıb.

Görüşə görə təşəkkürlərini bildirən 
partiya rəhbərləri dövlətçiliyimizin, 
iqtidar ilə müxalifət arasında dialoqun 
və yeni siyasi konfiqurasiyanın inki-
şafına hər zaman dəstək olacaqlarını 
bildiriblər. 

S iyasətdə sağlam münasibətlərin dəstəklənməsi 
və dialoq mühitinin təşviqi məqsədilə Azərbaycan 
iqtidarı davamlı olaraq müxtəlif təşəbbüslərlə 

çıxış edir. Prezident İlham Əliyevin ölkənin yeni siyasi 
konfiqurasiyasının formalaşması siyasətində “sağlam 
dialoq” məfhumu xüsusi yer tutur. Təqdirəlayiq haldır 
ki, ölkədə fəaliyyət göstərən siyasi partiyaların mütləq 
əksəriyyəti həmin dialoqun fəal iştirakçılarıdır. Etiraf 
olunmalıdır ki, siyasi münasibətlərdə dialoq mühitinin 
yaşanması konkret ölkənin demokratik ənənələrinin 
formalaşmasına zəmin yaradır

Vətən müharibəsi zamanı erməni terroru 
nəticəsində həlak olan mülki şəhidlərin ailə 

üzvlərinə sosial ödənişlər təyin olunub
 �  Vətən müharibəsi zamanı erməni terroru nəticəsində həlak olan 94 mülki şəxsə 

şəhid statusu verilib.

Əmək və Əhalinin Sosial Müdafiəsi 
Nazirliyindən verilən məlumatda bildirilir ki, nazir-
liyin tabeliyindəki Dövlət Sosial Müdafiə Fondu 
tərəfindən həlak olan mülki şəxslərin ailə üzvlərinin 
şəhid ailə üzvləri üçün nəzərdə tutulan hüquqları 
təmin olunub.

Belə ki, erməni terroru nəticəsində şəhid olan 
mülki şəxslərin ailələrinin 206 üzvünə müvafiq sosi-
al təminat növləri üzrə aylıq ödənişlər təyin olunub. 
Onların böyük əksəriyyətinə hüquqlarına uyğun 
olaraq həm Prezidentin təqaüdü, həm də pensiya 
(və ya müavinət) təyinatı aparılıb. Ümumilikdə, 206 

nəfərdən 196 nəfərinə Prezidentin təqaüdü, 151 
nəfərinə müavinət, 40 nəfərinə pensiya təyin edilib.

“Xalq qəzeti”

Vəkillər Kollegiyası erməni təcavüzü ilə bağlı 
230 beynəlxalq təşkilata müraciət edib

Vəkillər Kollegiyasından verilən 
məlumatda bildirlir ki, erməni silah-
lı qüvvələrinin işğalı altında olan tarixi 
Azərbaycan torpaqları azad edildikcə, 
bütün dünya erməni terrorunun daha bir 
üzü – mədəni, tarixi və ekoloji vandalizmin 
şahidi oldu: "Erməni faşistləri boşaltdıqları 
ərazilərdə evləri, məktəbləri, tarixi-mədəni 
abidələri dağıdıb və talayıb, meşələri yandı-
rıb, ağacları kəsiblər.

Azərbaycanın işğaldan azad edilmiş 
ərazilərindəki memarlıq abidələrinin bir 
qisminin erməniləşdirilməsi, digər qisminin 
vandalizmə uğradılması ciddi təşviş doğu-
rur. Ermənistanın bu hüquqazidd əməlləri 
nəticəsində işğal altındakı Azərbaycan 

ərazilərində qalan islam dini abidələri, bağ, 
park və memarlıq ansamblları ermənilər 
tərəfindən dağıdılmışdır.

Azərbaycan Respublikasının Vəkillər 
Kollegiyası hüquqi və faktiki cəhətdən 
əsaslandırılmış hesabat xarakterli müraciətini 
beynəlxalq hüquq-müdafiə təşkilatları, 
xarici ölkələrin vəkillər kollegiyaları və 
hüquq cəmiyyətləri daxil olmaqla, toplam 
230 beynəlxalq təşkilata və ali qurumla-
rın 40 səlahiyyətli şəxsinə ünvanlayaraq, 
Ermənistan Respublikası tərəfindən həyata 
keçirilən ekoloji və mədəni terrora qiymət 
verilməsinə və bu hərəkətlərin kəskin şəkildə 
qınanılmasına çağırıb.

“Xalq qəzeti”

Sentyabr ayının 27-də Ermənistan silahlı qüvvələri tərəfindən 
Azərbaycan Respublikasının mülki əhalisinə qarşı törədilən 
təxribatlara cavab olaraq, Azərbaycan Respublikası Silahlı 
Qüvvələrinin apardığı 44 günlük əks-hücum əməliyyatı müvəffəqiyyətlə 
başa çatmış, noyabr ayının 10-da imzalanmış üçtərəfli bəyanata 
əsasən Azərbaycan Respublikasının ərazi bütövlüyü bərpa edilmiş, 
uzun illər davam edən işğala son qoyulmuşdur. Xudavəng monastırının  

dini varisləri geri qayıtdı 
 Monastıra vaiz təyin olunub 
 �  Alban-udin xristian icmasının üzvləri 

Kəlbəcərdəki Xudavəng monastrında olublar.

Din xadimləri monastırda dini ayinlər icra ediblər. Alban-
udin xristian icmasının sədr müavini Rafik Danakari Xudavəng 
monastırının vaizi təyin olunub.

Azərbaycan Alban-udin xristian icmasının sədri Robert 
Mobili bildirib ki, bu yerlərə qayıtmağımıza görə şəhidlərimizə 
borcluyuq: "Kəlbəcər bizim üçün adi yer deyil, Kəlbəcərdə çox-
lu sayda Alban məbədləri var. Biz bugün Xudavəng məbədinə 
gəlmişik. Biz burda Alban kilsəsinin dini varisləri kimi iştirak 
edirik, kilsədə dini ayinləri icra edirik".

Qeyd edək ki, Kəlbəcərdəki Xudavəng monastır komp-
leksi Azərbaycan xalqının etnogenezində iştirak etmiş al-
banlara mənsub olub. Mövcud mənbələrə görə, Xudavəng 
monastırı İsa Məsihin həvarisi (apostolu) Faddeyin şagirdi 
Dadi tərəfindən yaradılıb. Bu isə monastırın Cənubi Qafqaz 
ərazisində ilk xristian məbədlərdən biri olduğunu sübut edir. 
Ərazi Qafqaz Albaniyasının müasir Qarabağın aran və dağlıq 
vilayətinin “Rostok” adlı bölgəsinə aid idi. Bu bölgə müasir 
Kəlbəcər rayonunu əhatə edirdi.

“Xalq qəzeti”

“Azərenerji”dən verilən məlumata görə, 
onlardan birinin gücü 4,8 digərinin gücü isə 3 
meqavatdır.

Erməni qəsbkarları bir çox sahələrdə 
olduğu kimi, bu KSES-lərə də zərər 
vurmağa, yararlı ehtiyat hissələrini söküb 
daşımağa, apara bilmədiklərini dağıtma-
ğa macal tapsalar da, onların təmir və 
bərpa edilməsi mümkünsüz deyil. Belə ki, 

işğaldan azad edilən Suqovuşandakı su elektrik 
stansiyalarının maşın zalı, aqreqatları, gene-
ratorları, o cümlədən idarəetmə mərkəzinin bi-
nası, panellər, avadanlıqlar, yarımstansiyasının 
gərginlik və cərəyan transformatorları, açarlar, 
ayrıclar zədələnib və ya sıradan çıxıb.

Hazırda KSES-lərə dəymiş ziyan hesablanıb 
və bərpa edilməsi üçün layihələndirmə işləri 
həyata keçirilib. Layihəyə əsasən işlər 3 ay 
müddətində həyata keçirilərək elektrik stansiya-
ları istismara veriləcək.

“Xalq qəzeti”

Xudavəng monastırının vaizi: Ermənilər 
monastırdakı bütün əşyaları məhv ediblər 

 Xudavəng monastrının vaizi Rafiq 
Danakari bildirib ki, dünən Kəlbəcər 
rayonundakı Xudavəng monastırını 
ziyarətə gedərkən gözləmədiyimiz halda 
erməni keşişlərlə qarşılaşdıq.

Rafiq Danakari qeyd edib ki, monastırda 
olan erməni keşişləri bizim ziyarətimizə mane 
olmaq istəsələr də, buna nail ola bilmədilər: 
"Müəyyən müddət onlar bizim ziyarətimizə 
mane olmaq istədilər. Monastırda çəkiliş 
aparmağa qadağa qoymaq istəyirdilər. Biz 
onları başa saldıq ki, monastır ermənilərə aid 
deyil, biz udinlərindir. Biz onlara sübut etdik ki, 
monastırı onlar 1993-cü ildə zəbt ediblər. Fakt-
lar göstərdik ki, onlar monastırda, kilsələrdəki 
bütün əşyaları məhv ediblər. Dekabrın 4-ü 
həmçinin xristianların bayramıdır. Biz ona 
görə getmişdik ki, monastırda şam yandıraq, 
ziyarət edək. Erməni keşişlərin maneçiliyinə 
 baxmayaraq biz ziyarətimizi elədik, şamlar 

yandırdıq və monastırda çəkilişlər də etdik".
Vaiz bildirib ki, səfər zamanı onlar mo-

nastırda erməni keşişlərinin olmasına da 
etiraz edib və bunu Rusiya sülhməramlılarına 
deyiblər: "Biz etiraz etdik ki, Azərbaycan 
ərazisində erməni keşişlərin bizim udin monas-
tırında nə işi var? Sülhməramlılar isə onların 
müvəqqəti olaraq burda qaldıqlarını bildirdilər".

R.Danakari deyib ki, hazırda Azərbaycanda 
400-ə yaxın Alban kilsəsi var və onların 
hamısını ziyarət edəcəklər: "Bizim işğaldan 
azad edilən ərazilərimizdə də kilsələrimiz 
var. Qarabağda olan kilsələrimizin hamısını 
ziyarət edəcəyik. Ermənilər işğal etdikləri 
ərazilərimizdə olan bizim Alban-udin kilsə və 
monastırlarımızdakı bütün tarixi əşyaları və 
ədəbiyyatı məhv ediblər, alban kilsələrinə, 
monastırlara saxtakarlıqla erməni xaçı quraş-
dırıblar".

“Xalq qəzeti”

“Suqovuşan” elektrik stansiyaları  
3 ay ərzində istismara veriləcək 

 Müzəffər Ali Baş Komandan 
Prezident İlham Əliyevin rəhbərliyi ilə 
Azərbaycan Ordusunun işğaldan azad 
etdiyi ərazilərdə yararlı və yararsız 
bir çox enerji obyektləri mövcuddur 
ki, onlardan biri də Suqovuşanda 
yerləşən ümumi gücü 7,8 meqavat olan 
“Suqovuşan-1” və “Suqovuşan-2” Kiçik 
Su Elektrik Stansiyalarıdır (KSES).

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 484      Bakı şəhəri, 5 dekabr 2020-ci il

“Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 12 sentyabr 
tarixli 336 nömrəli Qərarında dəyişiklik 
edilməsi haqqında

“Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə və Azərbaycan Respublikası 
Nazirlər Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş “Yoluxucu, 
parazitar və kütləvi qeyri-yoluxucu xəstəliklərin 
əmələ gəlməsi, yaxud yayılması təhlükəsi 
yarandıqda karantin-təşkilat, profilaktika və 
digər zəruri tədbirlərin görülməsi Qaydaları”na 
əsasən Azərbaycan Respublikasının Nazirlər 
Kabineti qərara alır:

“Xüsusi karantin rejimi ilə bağlı əlavə tədbirlər 
barədə” Azərbaycan Respublikası Nazirlər 
Kabinetinin 2020-ci il 12 sentyabr tarixli 336 
nömrəli Qərarının (Azərbaycan Respublikasının 
Qanun-vericilik Toplusu, 2020, № 9 maddələr 
1209, 1231; Azərbaycan Respublikası Nazirlər 
Kabinetinin 2020-ci il 13 oktyabr tarixli 386 
nömrəli, 14 oktyabr tarixli 387 və 390 nömrəli, 16 
oktyabr tarixli 395 nömrəli, 23 oktyabr tarixli 410 
nömrəli, 28 oktyabr tarixli 426 və 427 nömrəli, 6 
noyabr tarixli 443 nömrəli və 19 noyabr tarixli 450 
nömrəli qərarları) 1.3-cü bəndində “7 dekabr” 
sözləri “14 dekabr” sözləri ilə əvəz edilsin.

Əli ƏSƏDOV 
 Azərbaycan Respublikasının  

Baş naziri 

Dekabrın 4-də canlarını Azərbaycan 
Respublikasının ərazi bütövlüyü yolunda qurban 
vermiş Vətən müharibəsi şəhidlərinin əziz 
xatirəsi yad edilib.

